
07 Awst 2023
Annwyl Huw,

Rwy’n ysgrifennu mewn ymateb i’ch llythyr, dyddiedig 12 Gorffennaf ynghylch Cytundeb y
DU-Swistir ar Gydnabod Cymwysterau Proffesiynol.

Dim ond Llywodraeth y DU sydd &’r pwer i ddod i gytundeb rhyngwladol sy’n rhwymo’r DU
gyfan, gan nad yw’r swyddogaeth hon wedi’i datganoli, yn unol & pharagraff 10(1) o atodlen
7A o Ddeddf Llywodraeth Cymru 2006. Fodd bynnag, mae gan y Senedd y pwer i basio
cyfreithiau sy’n ymwneud a chadw a gweithredu rhwymedigaethau rhyngwladol, gan fod
paragraff 10(3) o atodlen 7A o Ddeddf LIlywodraeth Cymru yn eithrio’r swyddogaethau hyn
o’r elfennau nas datganolwyd ym mharagraff 10(1).

Mae hyn yn golygu bod buddiannau cyfreithlon a hanfodol gan Lywodraeth Cymru a’r
Senedd yn amodau a phrosesau negodi unrhyw gytundebau rhyngwladol sy’n galw am
weithredu mewn meysydd datganoledig.

Mae Gweinidogion Cymru yn parhau i wrthwynebu’r syniad o gynnwys pwerau cydredol
megis y rhai yn Neddf Cymwysterau Proffesiynol 2022. Mae safbwynt Llywodraeth y DU o
ran cymryd y pwerau hyn yn gwbl amhriodol ac yn amharchu egwyddor datganoli.

Ni roddodd y Senedd ei chydsyniad i Ddeddf Cymwysterau Proffesiynol. Fodd bynnag,
Gweinidogion Cymru sydd &’r swyddogaethau gweithredol perthnasol bellach. Mae gan
Weinidogion Cymru y pwerau, felly, i wneud deddfwriaeth o dan y Ddeddf i weithredu honno

a Chytundeb y DU-Swistir ar Gydnabod Cymwysterau Proffesiynol mewn perthynas a
Chymru, a byddant yn cyflawni’r swyddogaethau hynny yn gyfrifol.

Dymuniadau gorau,

